RHWYSTRAU | WRANDO

20 munud

Creu amgylchedd dysgu diogel a chadarnhaol
trwy gytuno ar reolau sylfaenol i’r wers.

Yn y wers hon byddwn yn dysgu:

=) suty gall gwrando gweithredol ein helpu ni ein hunain ac eraill
=9 sutiadnabod ein deialog mewnol ein hunain

=3 datblygu sgiliau gwrando gweithredol.

Adnoddau
© taflen ffeithiau ‘rhwystrau i wrando’
© sleid enghraifft ‘deialog mewnol’.

Gweithgaredd

1. Gofynnwch i'r myfyrwyr eistedd am un funud mewn distawrwydd. Yna gofynnwch iddyn nhw
ddweud wrth y person nesaf atyn nhw gynifer o feddyliau ag y gallant eu cofio o’r funud honno.
Dyma ein deialog mewnol. Weithiau, pan ydyn ni i fod yn gwrando, os nad ydym yn canolbwyntio
ar yr hyn sy’n cael ei ddweud, gall ein meddwl! grwydro. Dangoswch y sleid ‘deialog mewnol’ fel
enghraifft.

2. Mewn parau, galwch A, B, C a D ar y myfyrwyr. Dylai pawb feddwl am rywbeth yr hoffai ei wneud
ar y penwythnos. Mae A yn siarad & B, ac C yn siarad a D, am ddwy funud, ac nid yw’r partner
yn siarad o gwbl. Yna mewn grwpiau o bedwar, maen nhw’n ailadrodd yr hyn a ddywedwyd i
weddill y grwp.

3. Yna newidiwch y grwpiau fel bod B yn siarad ag A a D yn siarad ag C a dywedwch wrthy
gwrandawyr i beidio a siarad o gwbl - ond pan mae eu sgwrs fewnol yn dechrau rhaid iddyn nhw
godi eu dwylo am eiliad. Ar 61 dwy funud gofynnwch sut aeth hyn. Sut deimlad oedd bod yn
siaradwr ac yn wrandawr?

4. Rydym yn teimlo bod pobl yn gwrando arnom pan mae’n amlwg eu bod wedi clywed yr hyn
rydyn ni'n ei ddweud. Rydym yn teimlo bod pobl yn ein gwerthfawrogi a’n deall. Gofynnwch i’r
myfyrwyr pa mor hawdd / anodd y cawson nhw’r gweithgaredd.

5. Dewisol: Rhannwch y daflen ffeithiau ‘rhwystrau i wrando’ i atgyfnerthu dealltwriaeth.

Myfyrio

Pa rwystrau all ein hatal rhag gwrando go iawn ar rywun?

Gwnewch yn siwr bod y bobl ifanc yn gwybod pa gefnogaeth
sydd ar gael a sut i gael gafael ar y gefnogaeth hon.

